
NO. SOALAN : 59

PEMBERITAHUAN PERTANYAAN BAGI JAWAB LISAN

DEWAN RAKYAT

PERTANYAAN : LISAN

DARIPADA

TARIKH

RUJUKAN

SOALAN:

DATUK LIANG TECK MENG

22 MAC 2016

8635

Datuk Liang Teck Meng [ Simpang Renggam ] minta MENTERI

DALAM NEGERI menyatakan pendirian pihak Kementerian dalam

(a) berurusan dengan pertubuhan antarabangsa yang tidak 

berdaftar dengan prosedur negara seperti International 

Organization for Migration (IOM) yang mempunyai pas 

keselamatan lapangan terbang dan beroperasi di Malaysia 

secara tidak berdaftar; dan

(b) difahamkan staf antarabangsa (foreigners) dari pertubuhan tidak 

berdaftar seperti di atas bekerja di Malaysia menggunakan pas 

lawatan (tourist visa). Nyatakan pendirian Kementerian.



JAWAPAN:

Tuan Yang di-Pertua,

Untuk makluman Ahii Yang Berhormat, semua kemudahan 

imigresen kepada pegawai dan kakitangan yang bertugas di 

Pejabat Pertubuhan Antarabangsa di Malaysia perlu 

mendapatkan perakuan dan sokongan kelayakan daripada 

Kementerian Luar Negeri (KLN) sebelum dikeluarkan dengan 

pas yang bersesuaian oleh Jabatan Imigresen Malaysia (JIM). 

Sekiranya terdapat mana-mana Pertubuhan Antarabangsa yang 

belum/ tidak diisytiharkan oleh KLN seperti International 

Organization for Migration (IOM) boleh dikemukakan kepada 

Bahagian Khidmat Ekspatriat (ESD), JIM untuk dikeluarkan pas 

yang bersesuaian dalam tempoh penubuhan.

